
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

Հիմք ընդունելով «Հայաստանի Հանրապետության բյուջետային համակարգի մասին» օրենքի 19-րդ և 23-րդ հոդվածների 3-րդ մասերը` Հայաստանի Հանրապետության կառավարությունը որոշում է.
1. «Հայաստանի Հանրապետության 2020 թվականի պետական բյուջեի մասին» օրենքի N 1 հավելվածի  N 1,2 աղյուսակներում վերաբաշխումներ և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 3, 4, 5, 9, 9.1 և 10 հավելվածներում կատարել փոփոխություններ և լրացումներ` համաձայն NN 1, 2, 3, 4, 5 և 6 հավելվածների:
2. [bookmark: _GoBack]Հայաստանի Հանրապետության առողջապահության նախարարությանը 2021 թվականի հատկացնել 2,556,927.1 հազ. դրամ (այդ թվում առաջին կիսամյակում` 260,000.0 հազ. դրամ, ինը ամսում` 2,556,927.1 հազ. դրամ) Հայաստանի Հանրապետության 2021 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Իրավական ակտի անհրաժեշտությունը (նպատակը)
Սույն Նախագծի ընդունումը պայմանավորված է ՀՀ 2021 թվականի պետական բյուջեի «Առողջապահություն» բաժնի բյուջետային միջոցառումների իրականացման ապահովմամբ:
Բացի այդ Նախագծի անհրաժեշտությունը պայմանավորված է նաև 2021 թվականի փետրվարի 25-ի ՀՀ վարչապետի թիվ 02/16.10/5984-2021 և 2021 թվականի մարտի 5-ի ՀՀ վարչապետի թիվ 02/16.10/6991-2021 հանձնարարականների կատարմամբ:  
Ընթացիկ իրավիճակը և խնդիրները
ՀՀ կառավարության 18.02.21թ. թիվ 217-Ն որոշմամբ նվազեցվել են «Հայաստանի Հանրապետությունում կորոնավիրուսային վարակի (COVID) կանխարգելմանն ուղղված` պատվաստանյութի ձեռքբերման միջոցառումներ» միջոցառման համար հատկացված միջոցները: Նախատեսվում է վերականգնել ՀՀ կառավարության 30.12.20թ. թիվ  2215-Ն որոշմամբ վերոնշյալ միջոցառման համար հատկացված գումարը, այդ թվում նաև արդյունքային ցուցանիշները (ձեռքբերվող պատվաստանյութի չափաբաժինների քանակը, Բնակչության ընդհանուր թվում պատվաստանյութ ստացողների տեսակարար կշիռը): 
ՀՀ կառավարության 14.01.21թ. թիվ 80-Ն որոշմամբ նվազեցվել էր «Մանկաբարձական բժշկական օգնության ծառայություններ» միջոցառման գումարները` 2,550,000,000 դրամով (ոչ ֆինանսական ցուցանիշը` 19,000 դեպքով), իսկ ՀՀ կառավարության 18.02.21թ. թիվ 217-Ն որոշմամբ ավելացվել է` 2,296,927 ՀՀ դրանով (ոչ ֆինանսական ցուցանիշը` 19,000 դեպքով): Տարբերության մասով նախատեսվում է միջոցները ավելացնել:
Նախագծով նախատեսվում է վերոնշյալ բյուջետային միջոցառումների իրականացումը ապահովելու նպատակով ՀՀ կառավարության պահուստային ֆոնդից վերաբաշխել 2,556,927.1 հազ. դրամ:
Կարգավորման նպատակը և բնույթը
Կառավարության որոշմամբ առաջարկվող նախագծի նպատակը ՀՀ 2021 թվականի պետական բյուջեի «Առողջապահություն» բաժնի «Հայաստանի Հանրապետությունում կորոնավիրուսային վարակի (COVID) կանխարգելմանն ուղղված` պատվաստանյութի ձեռքբերման միջոցառումներ» և «Մանկաբարձական բժշկական օգնության ծառայություններ» միջոցառումների իրականացման ապահովումն է: 
Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են առողջապահության նախարարության աշխատակիցները: 
Իրավական ակտի կիրառման դեպքում ակնկալվող արդյունքը
ՀՀ 2021 թվականի պետական բյուջեի «Առողջապահություն» բաժնի բյուջետային միջոցառումների իրականացման ապահովում:
Նախագծի ընդունման արդյունքում ՀՀ 2021 թվականի պետական բյուջեի ՀՀ կառավարության պահուստային ֆոնդից կնվազեն 2,556,927.1 հազ. դրամով, իսկ ծախսերը կավելանան՝ 2,556,927.1 հազ. դրամով։ 
Նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
Նախագծի մշակման համար կիրառված իրավական ակտերն են` «Հայաստանի Հանրապետության 2021 թվականի պետական բյուջեի մասին» օրենքը և ՀՀ կառավարության 2020 թվականի դեկտեմբերի 30-ի N 2215-Ն որոշումը:


